
ᑐᓂᔭᐅᔪᑦ ᐅᕗᖓ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᒫᑦᓯ 2020 
 

ᐆᒧᖓ 
 

ᑐᑭᓯᒋᐊᕈᑏᑦ: X ᐃᓱᒪᓕᐅᕐᓂᖅ: 
 
ᐱᔾᔪᑎᖓ:  ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ – ᑐᑭᓯᒋᐊᕈᑏᑦ 

 
ᑐᑭᓯᒋᐊᕈᑏᑦ: 

 
ᐃᖅᑲᓇᐃᔭᖅᑏᑦ: 
• ᐊᓃᑲ ᐸᐃᓱᒃ ᐃᓚᒋᔭᐅᓕᓚᐅᖅᑐᖅ ᐃᒪᕐᒥᐅᑕᓕᕆᔨᒃᑯᓐᓄᑦ (DFO) ᐅᑭᐅᑕᖅᑐᒥ ᐊᐅᓚᓂᖏᓐᓄᑦ ᓅᕖᐱᕆᒥ 

2019 ᐊᖏᔪᖅᑳᖑᓪᓗᓂ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐆᒪᔪᓂᑦ ᖃᐅᔨᓴᖅᑎ.  
 
ᐃᒪᕐᒥᐅᑕᐃᑦ ᐆᒪᔪᐃᑦ: 
1) ᑑᒑᓖᑦ: 
• ᔮᓐᓄᐊᕆᒥ 2020, DFO ᖃᐅᔨᓴᖅᑏᑦ ᑲᑎᖃᑎᖃᓚᐅᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ 

(NWMB), ᓄᓇᕗᑦ ᑐᓐᖓᕕᒃ ᑎᒥᖓᑦ (NTI), ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (QWB), ᐊᒻᒪ 
ᐊᑦᑐᖅᑕᐅᔪᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ (HTOs) ᕗᐃᓂᐸᐃᒡᒥ ᐅᖃᐅᓯᖃᖅᑐᑎ ᓴᓇᓯᒪᓂᖓ 
ᑐᔅᓯᕌᖑᔪᖅ 2020 ᑲᓇᓐᓇᖓᓄ ᕿᑭᖅᑖᓗᒃ, Admiralty Inlet, and Eclipse Sound ᑑᒑᓕᓐᓂᑦ 
ᖃᖓᑕᓲᒃᑯᑦ ᖃᐅᔨᓴᕐᓂᕐᒥᑦ. 

• ᑑᒑᓕᑦᑕᐅᔪᓂᑦ ᓂᕕᖓᑖᑦ ᐅᑎᖅᑎᑕᐅᔪᑦ ᐊᒻᒪ ᑑᒑᓕᑦᑕᐅᔪᑦ ᐊᒥᓲᓂᖏᑦ ᑐᓂᔭᐅᔭᕆᐊᓖᑦ ᐆᒪᔪᕐᓂᐊᑎᒃᑯᑦ 
ᑲᑐᔾᔨᖃᑎᒌᒃᑯᖏᓐᓄᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᕿᓚᓗᒐᕋᓱᓐᓇᐅᓚᐅᖅᑎᓪᓗᒍ, ᒫᑦᓯ 31, 2020. ᑑᒑᓕᑦᑕᐅᔪᑦ 
ᑐᑭᓯᒋᐊᕈᑎᖏᑦ Harvest data will be reconciled ᓯᕗᓂᐊᒍᑦ 2020 ᕿᓚᓗᒐᖅᑕᐅᔪᓄᑦᓂᕕᖓᑖᑦ 
ᐱᔭᐅᔪᑦ ᐊᒻᒪ ᐊᕐᕌᒍᒧᑦ ᐊᓯᐊᓅᖅᑐᑦ ᐋᖅᑭᑦᑦᑕᐅᓂᐊᖅᑐᖅ. 

 
2) ᐊᐃᕖᑦ: 
• ᒥᓂᔅᑕᒧᑦ ᐃᓱᒪᓕᐅᕐᓂᖓ ᓂᕆᐅᒋᔭᐅᔪᖅ ᕕᕝᕗᐊᕆ 14, 2020 ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏ 

ᐊᖏᖅᑕᐅᓂᖓᓄᑦ 76 ᐊᐃᕖᑦ ᐊᐃᕝᕙᒐᓱᑐᐃᓐᓇᓂᕐᒧᑦ 2020-ᒧᑦ. 
• ᐃᒪᕐᒥᐅᑕᓕᕆᔨᒃᑯᑦ ᑐᓂᓯᔾᔮᖏᑦᑐᑦ ᑐᔅᓯᕋᐅᒻᒥᒃ ᐃᓱᒪᓕᐅᓂᕐᒧᒃᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᒃ 

2020−ᒥᑦ ᓴᖅᑭᑎᑦᑎᓗᑎ ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑐᑦ (TAH) ᖁᕝᕙᓯᓐᓂᖏᑦ ᐊᐃᕕᕐᓄᑦ ᐊᐅᓚᑕᐅᔪᓂᑦ 
ᓄᓇᕗᒻᒥ. 

• ᓄᓇᕗᒻᒥ ᐊᐃᕕᓕᕆᔩᑦ ᑲᑎᒪᓂᖏᓐᓄᑦ ᐸᕐᓇᑕᐅᓯᒪᔪᖅ ᒫᑦᓯ 13, 2020 ᐃᖃᓗᓐᓂ ᐅᖃᐅᓯᖃᕐᓗᑎ 
ᐊᐃ−ᕙᑦᑕᐅᔪᓂᑦ ᑐᓴᖅᑎᑦᑎᖃᑦᑕᓂᕐᒧᑦ ᐊᒻᒪ ᓄᓇᓕᒻᒧᑦ ᐊᐅᓚᑕᐅᔪᑦ ᖃᐅᔨᓴᓂᕐᒧᑦ ᐱᓕᕆᐊᑦ. 

• ᐱᓕᕆᖃᑎᖃᖅᑐᑎᑦ ᓴᓂᕋᔭᒻᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂ, ᓄᓇᓕᒻᒧᑦ ᐊᐅᓚᑕᐅᔪᖅ ᐆᒪᔪᖅᑕᐅᔪᓂᑦ 
ᖃᐅᔨᓴᓂᕐᒧᑦ ᐱᓕᕆᐊᖅ ᐊᐃᕕᕐᓄᑦ ᓴᓂᕋᔭᒻᒥ ᓂᕆᐅᒋᔭᐅᔪᖅ ᑲᔪᓯᓂᐊᖅᑐᓂ 2020−ᒥᑦ. 

• ᐱᓕᕆᖃᑎᖃᖅᑐᑎᑦ ᐊᐃᕖᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂ, ᓄᓇᓕᒻᒧᑦ ᐊᐅᓚᑕᐅᔪᖅ ᐆᒪᔪᖅᑕᐅᔪᓂᑦ 
ᖃᐅᔨᓴᓂᕐᒧᑦ ᐱᓕᕆᐊᖅ ᐊᐃᕕᕐᓄᑦ ᓴᓪᓕᓂᑦ ᐱᒋᐊᖅᑎᑕᐅᓂᐊᖅᑐᖅ 2020−ᒥᑦ. 

• ᐃᒪᕐᒥᐅᑕᓕᕆᔨᒃᑯᑦ ᐱᓚᐅᖅᑐᑦ ᐊᒥᓱᒐᓚᓐᓂᑦ ᑐᓴᖅᑎᑦᑎᒍᑎᓂᑦ 2019 ᐊᐃᕝᕙᒐᓱᑐᐃᓐᓇᓂᕐᒧᑦ ᐊᒻᒪ 
ᖃᐅᔨᒋᐊᕐᕕᖃᖃᑕᖅᑐᑦ ᐊᐅᓪᓚᕈᔾᔨᔨᓂᑦ ᑖᒃᑯᐊ ᐱᓗᒋᑦ ᐱᑕᖃᕆᐊᖃᖅᑎᑕᐅᔪᑦ ᐊᑖᓂ ᓚᐃᓴᓐᓯᒥ 
ᖃᓄᐃᓐᓂᕆᒋᐊᓕᖏᓐᓂ, ᐊᒻᒪ ᑐᕌᒐᖃᖅᑐᓂ ᐱᐅᓯᑎᐱᐊᕐᓗᒍ ᑐᓴᖅᑎᑦᑎᖃᑦᑕᕐᓂᖅ 
ᐊᐅᕝᕙᒐᓱᓐᓇᐅᓂᐊᖅᑐᒥᑦ. 

 
3) ᐸᓐᓂᖅᑑᖅ ᐃᑭᖓᑕ ᕿᓚᓗᒐᖏᑦ: 
• ᑲᑎᑦᑐᒋᑦ 41 ᕿᓚᓗᒐᖅᑕᐅᔪᑦ ᑐᓴᖅᑎᑦᑎᒍᑕᐅᓚᐅᖅᑐᑦ ᐸᓐᓂᑑᒥ ᐊᐅᔭᖓᓂ 2019. 
• ᒪᐃᖑᑎᓪᓗᒍ 14, 2019, ᑲᑎᒪᓂᖃᓚᐅᖅᑐᑦ ᐸᓐᓂᖅᑑᒥ ᕿᒡᒐᖅᑐᐃᔨᖃᖅᑐᑎᑦ ᐸᓐᓂᖅᑑᖅ ᐆᒪᔪᕐᓂᐊᑎᒃᑯᑦ  

ᑲᑐᔾᔨᖃᑎᒌᖏᑦ, ᓄᓇᕗᑦ ᑐᓐᖓᕕᒃ ᑎᒥᖓᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐃᒪᕐᒥᐅᑕᓕᕆᔨᒃᑯᑦ 
ᐊᒻᒪ ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ. ᐃᒪᕐᒥᐅᑕᓕᕆᔨᒃᑯᑦ ᑐᔅᓯᕋᓚᐅᖅᑐᑦ ᐸᓐᓂᖅᑑᖅ ᐃᑭᖓᓂ 
ᕿᓚᓗᒐᖏᓐᓄᑦ ᕿᓚᓗᒐᓕᕆᔩᑦ ᐱᒋᐊᒃᑲᓐᓂᓛᖅᑐᑦ ᐊᐅᓚᑦᑎᖃᑎᒌᓐᓂᕐᒧᑦ ᐱᓕᕆᖃᑎᖏᓐᓂ ᕿᒥᕐᕈᓗᑎ 
ᒫᓐᓇᐅᔪᒥᑦ ᓱᓇᒃᑯᑖᑦ, ᓇᓗᓇᐃᕐᓗᒋᑦ ᖃᐅᔨᒪᔭᐅᖏᑦᑐᑦ, ᐊᒻᒪ ᓇᓗᓇᐃᕐᓗᒍ ᓯᕗᒧᑦ ᐊᖅᑯᑎᒋᓂᐊᖅᑕᖓ 
ᓄᖑᓴᐃᖏᑦᑐᓂᑦ ᐊᐅᓚᑦᑎᓂᕐᒧᑦ ᑖᒃᑯᓄᖓ ᕿᓚᓗᒐᖏᓐᓄᑦ. 

• ᕿᓚᓗᒐᓕᕆᔩᑦ ᑲᑎᒪᓚᐅᖅᑐᑦ ᐅᑦᑑᐱᕆ 9, 2019 ᐊᒻᒪ ᔮᓐᓄᐊᕆ 29, 2020. ᓄᓇᓕᒻᒥᑦ ᑲᑎᒪᑎᑦᑎᓚᐅᕐᒥᔪᑦ 
ᐸᓐᓂᖅᑑᒥᑦ ᔮᓐᓄᐊᕆ 29. ᑭᖑᓪᓕᕐᒥᑦ ᑲᑎᒪᓂᕆᓚᖅᑕᖏᑦ ᐋᖅᑭᑦᑕᐅᓯᒪᔪᑦ ᔫᓂ 2020. 

 
4) ᐊᕐᕖᑦ: 
• ᐃᒪᕐᒥᐅᑕᓕᕆᔨᒃᑯᑦ ᐱᓯᒪᔪᑦ ᑐᓴᖅᑎᑦᑎᓂᕐᒧᑦ ᑐᑭᓯᒋᐊᕈᑎᓂᑦ 2019−ᒧᑦ ᐊᕐᕕᒐᓱᓐᓂᐅᔪᓄᑦ ᓴᓪᓕᓂᑦ, ᓇᐅᔮᑦ, ᐊᒻᒪ 

ᐃᒡᓗᓕᒃ ᐃᒪᕐᒥᐅᑕᓕᕆᔨᒃᑯᑦ ᓱᓕ ᐅᑕᖅᑭᔪᑦ ᑭᖑᓪᓕᖅᐹᒥ ᐅᓂᒃᑳᓂᑦ 2019−ᒥᑦ ᐊᕐᕕᓂᕐᒧᑦ ᒥᑦᑎᒪᑕᓕᒻᒥ. 
• ᐃᒪᕐᒥᐅᑕᓕᕆᔨᒃᑯᑦ ᐅᖃᐅᔾᔭᐅᓯᒪᔪᑦ ᓄᓇᓕᐅᔪᑦ 2020 ᐊᕐᕕᒐᓱᕝᕕᐅᓂᐊᖅᑐᑦ ᕿᑭᖅᑖᓗᒻᒥ ᕿᑭᕐᑕᖅᔪᐊᖅ 

ᐊᒻᒪ ᓴᓂᕋᔭᒃ. 
 

5) ᐆᒪᔪᖅᑕᐅᔪᓂᑦ ᑐᓴᖅᑎᑦᑎᖃᑦᑕᕐᓂᖅ:  
• ᐃᒪᕐᒥᐅᑕᓕᕆᔨᒃᑯᑦ ᑐᔅᓯᕋᖅᓯᒪᔪᑦ ᐆᒪᔪᖅᑕᐅᔪᓂᑦ ᐅᓪᓗᒥᒨᖓᔪᓂᑦ ᕿᓚᓗᒐᕐᓄᑦ, ᐊᐃᕖᑦ, ᐊᕐᕕᒃ ᐊᒻᒪ ᑐᒑᓖᑦ 

ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂ 2019 ᐆᒪᔪᕋᓱᓐᓇᒥ. ᑐᑭᓯᒋᐊᕈᑏᑦ ᐱᑕᖃᖅᑎᑕᐅᔪᑦ ᐆᒪᔪᕐᓂᐊᑎᒃᑯᑦ 
ᑲᑐᔾᔨᖃᑎᒌᖏᓐᓄᑦ ᐊᑐᖅᑕᐅᓂᐊᖅᑐᑦ ᑭᖑᓪᓕᖅᐹᒥ ᐋᖅᑭᑦᑕᐅᓗᑎ ᐆᒪᔪᖅᑕᐅᓯᒪᔪᓂᑦ ᑐᑭᓯᒋᐊᕈᑎᖏᑦ 
ᓄᖑᖓᓂ ᐊᕐᕌᒍ. ᐅᓂᒃᑳᑦ ᑲᑎᑦᑐᒋᑦ ᐃᒪᕐᒥᐅᑕᐃᑦ ᐆᒪᔪᐃᑦ ᐊᖑᓇᓱᑦᑕᐅᓂᖏᓐᓄᑦ ᑐᖁᔪᑦ (ᓄᓈᖅᑕᐅᔪᑦ ᐊᒻᒪ 
ᔭᒐᐃᔭᐅᔪᑦ) ᐱᑕᖃᕆᐊᖃᓪᓚᕆᑦᑐᑦ ᓴᖅᑭᑎᑦᑎᓗᓂ ᑐᓐᖓᕕᒋᔭᔅᓴᐅᔪᓂᑦ ᐅᖃᐅᔾᔨᒋᐊᕈᑎᓂᑦ ᓄᖑᓴᐃᖏᓂᕐᒧᑦ 
ᐆᒪᔪᖃᑦᑕᓂᕐᒧᑦ.  

• ᐃᒪᕐᒥᐅᑕᓕᕆᔨᒃᑯᑦ ᑲᔪᖏᖅᓴᐃᔪᑦ ᑲᔪᓯᑎᑦᑎᓗᑎ ᑐᓴᖅᑎᑦᑎᖃᑦᑕᕐᓂᐅᔪ ᐊᔾᔨᐅᖏᑦᑐᓂᑦ ᐃᒪᕐᒥᐅᑕᓂᑦ 
ᐆᒪᔪᓂᑦ ᓴᖅᑭᖅᑐᓂᑦ ᐊᒻᒪ ᖃᓄᐃᓘᕐᓂᖃᖅᑐᓂᑦ ᓲᕐᓗ, ᐆᒪᔪᒥᓃᑦ ᓄᓈᖅᓯᒪᔪᑦ, ᓯᒃᑯᔾᔭᐅᔪᑦ, ᐊᓯᖏᓪᓗ.  

• ᑭᖑᕙᖏᑦᑐᓂᑦ ᐊᒻᒪ ᑕᒻᒪᖅᓯᒪᖏᑦᑐᓂᑦ ᑐᓴᖅᑎᑦᑎᓂᒥᕐᒧᑦ ᐱᑕᖃᕆᐊᖃᖅᑎᑕᐅᔪᖅ ᐊᑖᓂ ᐃᖃᓗᓕᕆᓂᕐᒧᑦ 
ᐱᖁᔭᕐᒥᑦ, ᐃᒪᕐᒥᐅᑕᓄᑦ ᐆᒪᔪᓄᑦ ᒪᓕᑦᑕᐅᔭᕆᐊᓖᑦ, ᓄᓇᕗᒻᒧᑦ ᐊᖏᕈᑦ. ᐊᑐᓕᖁᔭᐅᔪᖅ 
ᐊᐅᓚᑦᑎᖃᑎᒌᓐᓂᕐᒧᑦ ᑲᑐᔾᔨᖃᑎᒌᑦ ᓇᓗᓇᐃᖅᓯᓗᑎ ᐱᒻᒪᕆᐅᓂᖓᓄᑦ ᐆᒪᔪᖅᑕᐅᔪᓂᑦ ᑐᓴᖅᑎᑦᑎᖃᑦᑕᓂᕐᒧᑦ 
ᐊᒻᒪ ᖃᐅᔨᓴᓂᕐᒧᑦ. 

 
ᐃᖃᓗᐃᑦ: 

1) ᑭᕙᓪᓕᖅ: 
• ᕕᕝᕗᐊᕆᒥ 2019, ᐃᓕᓐᓂᐊᓯᓐᓈᕐᓂᖃᓚᐅᖅᑐᑦ ᑲᖏᕐᖠᓂᕐᒥᑦᖃᐅᔨᓴᖅᑐᑎ ᐱᔪᒪᓂᖃᕐᓂᐅᔪᓂᑦ ᐊᒻᒪ 

ᑮᓇᐅᔭᓕᐅᕋᓱᓐᓂᒃᑯᑦ ᐃᖃᓗᓕᕆᓂᕐᒥᑦ ᐱᕙᓪᓕᐊᑎᑦᑎᓂᕐᒧᑦ ᓯᕗᓪᓕᐅᔾᔭᐅᔭᕆᐊᓖᑦ ᐊᑐᓂ ᑭᕙᓪᓕᕐᒥ 
ᓄᓇᓖᑦ. ᑲᑎᒪᖃᑕᐅᓚᐅᖅᑐᑦ ᑲᑎᒪᓂᐅᔪᒥᑦ ᑭᒡᒐᖅᑐᐃᔪᑦ ᑭᕙᓪᓕᕐᒥᑦ ᓄᓇᓕᓕᒫᓂᑦ ᐆᒪᔪᕐᓂᐊᑎᒃᑯᑦ 
ᑲᑐᔾᔨᖃᑎᒌᖏᑦ, ᓄᓇᕗᑦ ᒐᕙᒪᒃᑯᑦ, ᑭᕙᓪᓕᖅ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ, ᑭᕙᓪᓕᖅ ᐅᑭᐅᑕᖅᑐᒥ ᓂᖀᑦ, ᓄᓇᕗᑦ ᑐᓐᖓᕕᒃ ᑎᒥᖓᑦ, ᐃᒪᕐᒥᐅᑕᓕᕆᔨᒃᑯᑦ ᓄᓇᒦᖔᖅᑐᓂ 
ᐊᐅᓚᑦᑎᓂᕐᒧᑦ, ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᑦ.  

• ᑲᑎᒪᓂᐅᔪᒥᑦ ᓇᓗᓇᐃᖅᑕᐅᓚᐅᖅᑐᑦ ᐱᔪᒪᓂᕆᔭᖏᑦ ᓄᓇᓖᑦ ᐋᖅᑭᑦᑕᐅᓗᓂᐃᖃᓗᐃᑦ ᓂᕆᔭᐅᕙᑦᑐᑦ 
ᑭᕙᓪᓕᕐᒥ ᐃᖃᓗᖏᓐᓂ.ᓄᓇᓕᒻᒧᑦ ᐊᐅᓚᑕᐅᔪᖅ ᖃᐅᔨᓴᐃᓂᕐᒧᑦ ᑐᔅᓯᕌᖑᓚᐅᖅᑐᖅ ᖃᐅᔨᓴᕋᔅᓴᐃᑦ 
ᓄᐊᑕᐅᒐᔭᖅᑐᑎᑦ  ᓂᕈᐊᖅᑕᐅᓯᒪᔪᓂᑦ ᐃᒪᖏᓐᓂᑦ ᐊᑐᓂ ᓄᓇᓕᓐᓂ. ᑲᑎᑦᑐᒋᐱᑦ 341 ᖃᐅᔨᓴᕋᔅᓴᐃᑦ 
ᓄᐊᑕᐅᓚᐅᖅᑐᑦ ᐊᒻᒪ ᐊᐅᓚᖅᑎᑕᐅᓗᑎ ᐃᒪᕐᒥᐅᑕᓕᕆᔨᒃᑯᓐᓄᑦ ᖃᐅᔨᓴᖅᑕᐅᓪᓗᑎ. ᓂᕆᖃᑦᑕᖅᑕᖏᓐᓂ 
ᖃᐅᔨᓴᐃᓂᖃᖅᐸᓪᓕᐊᔪᑦ ᒫᓐᓇ. 

• 2019 ᑮᓇᐅᔭᓕᐅᕋᓱᓐᓂᕐᒧᑦ ᐃᖃᓗᑦᑐᑕᐅᓚᐅᖅᑐᑦ ᖃᓂᒋᔭᖓᓂ 6,500 lbs ᐊᒻᒪ ᐊᒥᓲᖏᑦᑐᓂᑦ ᐃᒪᖏᓐᓂ. 
ᐱᔾᔪᑎᒋᓪᓗᒍ ᐊᑦᑎᑦᑐᓂᑦ ᐃᖃᓗᖃᑦᑕᕐᓂᖏᓐᓄᑦ, ᑭᕙᓪᓕᖅ ᐅᑭᐅᑕᖅᑐᒥ ᓂᖀᑦ ᓂᐅᕕᕐᓂᐊᖅᓯᒪᔪᑦ 
ᐃᖃᓗᓐᓂᑦ ᐅᕙᓐᖓᑦ ᕿᑎᕐᒥᐅᑦ ᓂᖀᑦ ᑎᒥᖓᑦ ᐃᖃᓗᑦᑑᑦᑎᐊᒥ.  

• ᑲᑎᒪᒃᑲᓂᕐᓂᐊᓂᕐᒧᑦ ᐸᕐᓇᑕᐅᔪᖅ 2020 ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪ ᑭᕙᓪᓕᕐᒥᑦ ᓄᓇᓕᓕᒫᑦ ᐊᒻᒪ 
ᑎᒍᒥᐊᖅᑎᐅᖃᑕᐅᔪᑦ ᐅᖃᐅᓯᖃᕐᓗᑎ ᑎᑭᑕᐅᓯᒪᑦᑎᐊᖅᑐᑦ 2019 ᐊᒻᒪ ᓴᖅᑭᑎᑦᑎᓗᓂ ᐱᓕᕆᖃᑎᒌᓐᓂᕐᒧᑦ 
ᐸᕐᓇᐅᒻᒥᑦ ᓯᕗᒧᐊᕐᓗᓂ.  

2) ᐸᓐᓂᖅᑑᖅ: 
• 22,426 kg ᐃᖃᓗᐃᑦ ᑐᓴᖅᑎᑦᑎᒍᑕᐅᓚᐅᖅᑐᑦ ᐃᖃᓗᑦᑕᐅᔪᓂᑦ 2019 ᐊᐅᔭᒃᑯᑦ ᐃᖃᓗᓕᕆᓂᕐᒥᑦ, 20,607 

kg ᖃᐅᔨᓴᕐᕕᐅᔪᓃᖔᖅᑐᑦ ᐃᒪᖏᓐᓂ ᐊᒻᒪ 1,819 kg ᑮᓇᐅᔭᓕᐅᕋᓱᓐᓂᒃᑯᑦ ᐃᒪᖏᓐᓂ.  
• ᐸᓐᓂᖅᑑᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐅᖃᐅᔾᔨᒋᐊᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᓐᓂᑦ 

ᑐᓂᓯᖃᑦᑕᕐᓂᐊᓕᖅᑐᑎ ᓚᐃᓴᓐᓯᓂᑦ 2019-20 ᐅᑭᐅᐅᒃᑯᑦ ᐃᖃᓗᓕᕆᓂᕐᒥᑦ ᐱᒋᐊᖅᓯᒪᓪᓗᓂ ᔮᓐᓄᐊᕆ y 
21, 2020.  

 
ᐊᑯᑭᑦᑐ ᖃᓕᕋᓕᖏᑦ (ᓇᑖᕐᓇᐃᑦ): 

1) ᐸᓐᓂᖅᑑᖅ ᐃᑭᖓᓂ ᖃᓕᕋᓕᓐᓂᑦ ᐃᖃᓗᓕᕆᓂᖅ: 
• ᐸᓐᓂᖅᑑᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᑐᔅᓯᕋᓚᐅᖅᑐᑦ ᑮᓇᐅᔭᓕᐅᕋᓱᓐᓂᕐᒧᑦ ᓚᐃᓴᓐᓯᒥᑦ 2020 

ᐅᑭᐅᒃᑯᑦ ᖃᓕᕋᓕᓐᓂᑦ ᐃᖃᓗᓕᕆᓂᕐᒥᑦ ᑐᓂᔭᐅᓗᓂ ᔮᓐᓄᐊᕆ 21, 2020.  
• ᐃᒪᕐᒥᐅᑕᓕᕆᔨᒃᑯᑦ ᑲᑎᖃᑎᖃᓚᐅᖅᑐᑦ ᐱᔪᒪᓂᖃᖅᑐᓂᑦ ᐸᓐᓂᖅᑑᒥ ᖃᓕᕋᓕᓐᓂᐊᖅᑎᓂᑦ ᔮᓐᓄᐊᕆ 28, 

2020 ᐅᖃᐅᓯᖃᖅᑐᑎ ᑎᑎᕋᕐᕖᑦ ᐊᒻᒪ ᓚᐃᓴᓐᓯᒥ ᖃᓄᐃᓐᓂᕆᒋᐊᓕᖏᑦ, ᐊᒻᒪ ᑭᐅᓗᑕ ᐃᖃᓗᒐᑏᑦ 
ᐊᐱᖅᑯᑎᖏᓐᓂ.  

 
2) 2019 ᐃᒪᐃᓐᓇᕐᒥᑦ ᐃᖃᓗᓕᕆᓂᖅ: 
• ᑲᑎᑦᑐᒋᑦ 9,551 mt ᐃᖃᓗᑦᑕᐅᓚᐅᖅᑐᑦ ᐅᐊᓐᓇᖓᑕ ᐱᖓᓐᓇᖓᓂ ᐊᑦᓛᓐᑎᒃ ᐃᖃᓗᓕᕆᓂᕐᒧᑦ 

ᑲᑐᔾᔨᖃᑎᒌᖓ (NAFO) Division 0A. 
• ᑲᑎᑦᑐᒋᑦ 4,944 mt ᐃᖃᓗᑦᑕᐅᓚᐅᖅᑐᑦ NAFO ᐊᒡᒍᑐᖅᓯᒪᓂᖓ 0B ᓄᓇᕗᒻᒥ ᓚᐃᓴᖅᓯᓂᑦ 

ᑎᒍᒥᐊᖅᑎᓄᑦ. 
 

3) ᑲᓇᓐᓇᖓᓂ ᐅᑭᐅᑕᖅᑐᒥ ᐃᖅᑲᒥᐅᑕᓂ ᐃᖃᓗᓐᓂᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ: 
• ᐊᕐᕌᒍᑕᒫᑦ ᑲᑎᒪᓂᖓ ᑲᓇᓐᓇᖓᓂ ᐅᑭᐅᑕᖅᑐᒥ ᐃᖅᑲᒥᐅᑕᓂ ᐃᖃᓗᓐᓂᑦ ᐅᖃᐅᔾᔨᒋᐊᖅᑏᑦ 

ᑲᑎᒪᔨᕋᓛᖏᑦ (EAGSAC) ᐃᖃᓗᓐᓃᓛᖅᑐᑦ ᕕᕝᕗᐊᕆ 25-26, 2020. 
 

4) ᐃᒪᕐᒥ ᐅᒥᐊᖅᑐᖅᑎᐅᓂᕐᒧᑦ ᑲᑎᒪᔩᑦ ᓇᓗᓇᐃᒃᑯᓯᖃᓂᕐᒧᑦ:   
• ᑎᓯᐱᕆᐅᑎᓪᓗᒍ 2019, SA0 ᑲᓕᕋᓕᓐᓂ ᐃᖃᓗᓕᕆᓂᕐᒧᑦ ᐱᓚᐅᖅᑐᑦ ᐃᒪᕐᒥ ᐅᒥᐊᖅᑐᖅᑎᐅᓂᕐᒧᑦ 

ᑲᑎᒪᔩᑦ (MSC) ᒪᑭᒪᑎᑦᑎᓂᕐᒧᑦ ᓇᓗᓇᐃᒃᑯᑕᖃᕐᓂᖅ.  
 
ᐅᑭᐅᑕᖅᑐᒥ ᑭᖑᑉᐸᐃᑦ: 

1) ᓄᓇᕗᒻᒧᑦ ᐃᖃᓗᓕᕆᓂᐅᔪᖅ ᑯᖏᑉᐸᓂᑦ ᐃᖃᓗᒐᓱᓐᓂᐊᔪᓂᑦ ᐊᑦᑐᐊᓂᓖᑦ ᓄᓇᕗᒻᒧᑦ (2019/20):  
• ᑲᑎᑦᑐᒋᑦ 2.1 mt ᐃᖃᓗᑦᑕᐅᓚᐅᖅᑐᑦ ᕿᑭᖅᑖᓘᑉ ᐊᑯᑭᑦᑐᐃᓪᓗ ᓄᓇᖓᑕ ᐃᑭᕋᓴᖓᓂ ᑲᓇᓐᓇᖓᓂ. 
• ᑲᑎᑦᑐᒋᑦ 1,619 mt ᐃᖃᓗᑦᑕᐅᓚᐅᖅᑐᑦ ᕿᑭᖅᑖᓘᑉ ᐊᑯᑭᑦᑐᐃᓪᓗ ᓄᓇᖓᑕ ᐃᑭᕋᓴᖓᓂ 

ᐱᖓᓐᓇᖓᐊᓂ. 
• ᐃᖃᓗᒐᓱᑦᑐᖃᓚᐅᖏᑦᑐᖅ ᑭᖑᑉᐸᓂᐊᕐᕕᐅᔪᒥᑦ 1. 
• ᑲᑎᑦᑐᒋᑦ 34 mt ᐃᖃᓗᑦᑕᐅᓚᐅᖅᑐᑦ ᑲᓇᓐᓇᖓᓂ ᖃᐅᔨᓴᖅᑕᐅᔪᒥᑦ ᑭᓪᓕᖓ. 
• ᑲᑎᑦᑐᒋᑦ 4,556 mt ᐃᖃᓗᑦᑕᐅᓚᐅᖅᑐᑦ ᐱᖓᓐᓇᖓᓂᖃᐅᔨᓴᖅᑕᐅᔪᒥᑦ ᑭᓪᓕᖓᓂ. 

 
2) ᐅᑭᐅᑕᖅᑐᒥ ᑭᖑᑉᐸᓂ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ: 
• ᐊᕐᕌᒍᑕᒫᑦ ᑲᑎᒪᓂᖓ ᐅᑭᐅᑕᖅᑐᒥ ᑭᖑᑉᐸᓂ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ (NSAC) ᑲᑎᒪᓛᖅᑐᑦ 

ᕼᐊᓕᐹᒃᔅᒥ ᒫᑦᓯ 4-5, 2020.  
 
ᑎᑎᕋᖅᑐᖅ: ᐃᖃᓗᐃᑦ ᐊᓪᓚᕕᖓ – ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 
 
ᐅᓪᓗᖓ: ᕕᕝᕗᐊᕆ 7, 2020 

